
na trau mututakulris

I kania mu ’azi Ira adawilr 1 trikipan, nu patrepa Ira kemarair kemay
makakezet mu, izu na vetrek, tu varasa’ na i lrevelrevek tu kadaway za
kadaw mu, tu vi’asan na vali mu kurelrang miturus kana zinanuman i
Katripulr meredek 1 kaziyu 1 Kalringutran, na vi’asan na vali semilretrap 1
Kalringutran mu, na vi’asan mu peniyapiya kaziyu i Ruvaruvangan kana
Zenan.

Kana kinazuwan na zekalr i Ruvaruvangan mu dalekeleken, maw na
haramhaman na ’uled mu pkamelri za sazu, nu ’aremeng mu, maw na
kakiyas, za na takulapang nu maruni mu salaw vuri’awan.

NU ’uninan mu vi’as kemalrawalrawa. nu patrepa za derun mu ’azi
kiseker za vi’asan na trau melri nu kiyakarunan nu kemakadaw, maw na
Nu aremeng ziya nu semavalr zi nu alusu Ira kadaw mu kikarun na
zinekalranan.

maw mu na mahelr zatu kiyakarunan na trau mu kemazu semaseker
kemiyatrepa kana vi’asan kikarun. kana kemani ’azi ’inavayan na wari mu,
na trau kaamesan puanger za kirkamelri za Iremak, maw na ulra kemania

umaumalren.

kazu a marpulrakarawan mukuwa kana tu uma na vu’ivu’ir Irematuza,
kana vi’as na wari mu, na ma’inay temudu’ i tengatengalr za sarakazan za
kawi, ““ kaya ta i kaziyu kana sinulevan kursasileva a! > kema zi mukuwa i
makalusu kana kawi kursileva.

maw mu na kadaw atu ipasasenan mu mutrapingiran Ira zi na sinulevan
mu kazu Ira i saninin kana tengalr, nu mukuwa nazu i makalusu kana kawi
Mu ’azi maruwa kursasilev kana tu sinulevan izu na kawi.

kemazu mu izu na vavayan mu kemania marengay kana
ma’inay, “ raip! eman zi nu kamawan ta za harameham maruwa mu’iva’iat
mu salaw ta uri kalra’ ayan wa, zi kararuwa ta mukuwa i kaziyu kana
tengatengalr kursaseleva! ” marengay na ma’inay, “ tatena’ u mu! nu
kemazu mu kemania ta nu kemazu, nanta tapelru mu ta parputaw
mutukazuwa zi ta serdekanay kana ta tranguru’ za uri watuaeman ta.

nazu mu tu parputaw nantu tapelru zi tu serdekanay i
tranguru’ kemawan za tu su’ ang za takulris zi mututakulris Ira nazu na trau.

kana mena’u nazu za tu zazek Ira mututakulris mu payas mazakezak

zi, “ Mil Mi! Mi! > kema maruni.

